
----------- 2019 թվականի          N-----Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ 

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33 և 34-րդ հոդվածները, «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը և  Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման 09 բաժնի 06 խմբի 01 դասի «1148 Արտադպրոցական դաստիարակության ծրագիր» ծրագրի 11005. Դպրոցականների ամառային հանգստի կազմակերպում միջոցառման մասով N 12 հավելվածում կատարել փոփոխություններ` համաձայն հավելվածի:
2. Թույլատրել Հայաստանի Հանրապետության կրթության, գիտության, մշակույթի և սպորտի նախարարությանը սույն որոշման հավելվածում 55241300/11 /երեխաների համար նախատեսված հանգստի ճամբարների ծառայություններ/ և 60171110/1 /ուղևորափոխադրող ավտոմեքենաների վարձակալություն/ ԳՄԱ կոդերով ծառայությունների գնման գործընթացն իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի և 3-րդ մասի հիման վրա հրատապ մեկ անձից գնման ձևով ծառայությունների ձեռքբերման ընթացակարգերի կազմակերպման եղանակով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության, 43-րդ, 44-րդ և 71-րդ կետերի, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
3. Հայաստանի Հանրապետության կրթության, գիտության, մշակույթի և սպորտի նախարարին՝ գնման պայմանագրերի հիման վրա 8,553.6 հազար դրամը հատկացնել (բյուջետային ծախսերի տնտեսագիտական դասակարգման Ընդհանուր բնույթի այլ ծառայություններ» հոդվածով)  կազմակերպչական աշխատանքներ իրականացնելու, իսկ 3,446.4 հազար դրամը՝ (բյուջետային ծախսերի տնտեսագիտական դասակարգման Ընդհանուր բնույթի այլ ծառայություններ» հոդվածով), տրանսպորտային ծառայությունների մատուցման և էքսկուրսիաների կազմակերպման համար: 
4. Կրթության, գիտության, մշակույթի և սպորտի նախարարին՝ սույն որոշման 3-րդ կետում նշված գնման առարկաների ձեռքբերման համար կնքվելիք պայմանագրերում նախատեսել կետ՝ կողմերի միջև պայմանագրով սահմանված պարտավորությունները՝ ծառայությունները մատուցելու օրվանից փաստացի ծագած իրավահարաբերությունների վրա տարածելու վերաբերյալ:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է 2018 թվականի օգոստոսի 1-ից հետո ծագած հարաբերությունների վրա:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու և գնման գործընթացները կազմակերպելու մասին Հայաստանի Հանրապետության կառավարության որոշման նախագիծը բխում է 2019 թվականի ՀՀ պետական բյուջեյով նախատեսված 09 բաժնի 06 խմբի 01 դասի 1148 ծրագրի 11005 միջոցառման Դպրոցականների ամառային հանգստի կազմակերպում ծրագրի շրջանակներում ՀՀ և Արցախի 11-12-րդ դասարանների  աշակերտների ամառային ճամբարը Արցախի Հանրապետության Մարտակերտ շրջանի Ծմակահող գյուղում կազմակերպելու անհրաժեշտությունից:
Ընթացիկ իրավիճակը և խնդիրները.
Հայաստանի Հանրապետության կրթության, գիտության, մշակույթի և սպորտի նախարարի և Արցախի Հանրապետության կրթության, գիտության և սպրոտի նախարարի միջև բանավոր պայմանավորվածության համաձայն, դպրոցականների ամառային ճամբարը կազմակերպվել է Հայ անվանի գիտնական, ակադեմիկոս Անդրանիկ Իոսիֆյանի ծննդավայրում՝ Արցախի Հանրապետության Մարտակերտ շրջանի Ծմակահող գյուղում: Ճամբարը գործել է գյուղի հիմնական դպրոցի բազայի վրա՝ վրանային պայմաններում, երկու հերթափոխով, յուրաքանչյուրը 10 օր տևողությամբ, 2019 թվականի հուլիսի 23-ից մինչև օգոստոսի 12-ը: Ամեն հերթափոխում ընդգրկվել են  11-12-րդ դասարանների 80 աշակերտներ (Հայաստանի Հանրապետությունից՝ 50 և Արցախից՝ 30): Ճամբարի ծրագրում նախատեսվել և իրականացվել են էքսկուրսիաներ Արցախի պատմամշակութային վայրեր, այցելություն զորամասեր, հրաձգություն, տարբեր մարզական մրցումներ, մշակութային միջոցառումներ և ինտելեկտուալ խաղեր: Երկրորդ հերթափոխի դպրոցականները մասնակցել են նաև Համահայկական խաղերի հանդիսավոր բացման արարողությանը:
  Արցախի Հանրապետության կրթության, գիտության և սպրոտի նախարարի գրությամբ (կցվում է)՝  ճամաբարի իրականացման ֆինանսական ծախսերի հաստատված նախահաշիվների համաձայն ընդհանուր գումարը կազմել է 13,220.0 հազ. դրամ, որից 1,220.0 հազ. դրամի գումարի ծախսերը հոգացել է Արցախի Հանրապետության կրթության, գիտության և սպրոտի նախարարությունը, իսկ 12,000.0 հազ. դրամը՝ Հայաստանի Հանրապետության կրթության, գիտության, մշակույթի և սպորտի նախարարությունը:
Հաշվի առնելով խնդրի հրատապությունը, անհրաժեշտ է ԿԳՄՍ նախարարության 2019 թվականի գնումների անվանացանակում կատարել գնման ձևի փոփոխություն, հիմք ընդունելով  ՀՀ Գնումների մասին»  օրենքի 23-րդ հոդվածի 1-ին կետի 2-րդ ենթակետի ՀՀ կառավարության 2017 թվականի մայիսի 5-ի թիվ 526-Ն որոշմամբ հաստատված կարգի 23-րդ կետի 5-րդ ենթակետի «գ.» կետի հիմնավորմամբ: Միաժամանակ նախագծով առաջարկվում է 09 բաժնի 06 խմբի 01 դասի 1148 ծրագրի 11005. Դպրոցականների ամառային հանգստի կազմակերպում միջոցառման համար, բյուջետային ծախսերի տնտեսագիտական դասակարգման Ընդհանուր բնույթի այլ ծառայություններ» հոդվածով տրամադրված ծառայությունների ձեռք բերումն իրականացնել մեկ անձից գնման ձևով՝ ելնելով միջոցառման հրատապությունից, միաժամանակ ընթացակարգի կազմակերպման փուլում չկիրառելով ՀՀ կառավարության 04/05/2017թ. N 526-Ն որոշմամբ հաստատված կարգի 21-րդ կետի 1-ին ենթակետի «դ» և 71-րդ կետերը, 43-րդ և 44-րդ կետերի, ՀՀ կառավարության 06/04/2017թ. N 386-Ն որոշման 2-րդ կետի 1-ին ենթակետի պահանջները՝ կնքված պայմանագրերի պահանջները տարածելով ծառայությունները մատուցվելու օրվանից կողմերի միջև փաստացի ծագած հարաբերությունների վրա: Արդյունքում դպրոցականների ամառային ճամբարի կազմակերպման համար անհրաժեշտ է՝  
8,553.6 հազ. դրամ՝ կազմակերպչական աշխատանքներ իրականացնելու համար,
3,446.4 հազ. դրամ՝ տրանսպորտային ծառայություններ և էքսկուրսիաներ կազմակերպելու համար:
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության աշխատակիցները: 
 	 Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունումը կնպաստի ՀՀ և Արցախի 11-12-րդ դասարանների աշակերտների ամառային ճամաբարը Արցախի Հանրապետության Մարտակերտ շրջանի Ծմակահող գյուղում կազմակերպելուն:
Այլ տեղեկություններ.
Չկան:


Տ Ե Ղ Ե Կ Ա Ն Ք

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 


Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու և գնման գործընթացները կազմակերպելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:                                        



Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

3. Այլ տեղեկություններ.
     Չկան:
	 


ԱՄՓՈՓԱԹԵՐԹ
[bookmark: _GoBack]Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու և գնման գործընթացներ կազմակերպելու մասին Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ:

	Առարկության,
առաջարկության հեղինակը,
գրության ստացման ամսաթիվը,
գրության համարը
	Առարկության,
առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
19.06.2019
01/8-3/10286-2019
	Առաջարկվել է. 
1. նախագծին կից տեղեկանք-հիմնավորման համաձայն ծառայությունների ձեռքբերումը նախատեսվում է իրականացվել հրատապության հիմքով պայմանավորված մեկ անձից գնման ձևով, նկատի ունենալով, որ դպրոցականների ամառային ճամբարը գործելու է 2019 թվականի հուլիսի 23-ից մինչև օգոստոսի 12-ը, սահմանելով նաև, որ գործող կարգավորումների նկատմամբ պետք է իրականացվեն բացառություններ: Սակայն նախագիծը չի պարունակում կարգավորումներ ինչպես հրատապության հիմքով պայմանավորված մեկ անձից գնման թույլտվություն տալու, այնպես էլ նշված բացառությունները սահմանելու մասին:
2. հավելված 1-ում «ՄԱ» բառերը փոխարինել «ՀՄԱ» բառերով, իսկ գնվելիք տրանսպորտային ծառայությունները նախատեսել համապատասխան ԳՄԱ կոդով և անվանումով :

	Ընդունվել է ի գիտություն:
	Փոփոխությունները կատարվել են:

	ՀՀ արդարադատության նախարարություն 01.08.2019 թվականի թիվ 01/27.1/17141-2019 գրություն
	1 Նախագծի 1-ին կետում նախատեսվում է «Հայաստանի Հանրապետության 2019 թվականի պետական բյուջեի մասին» ՀՀ օրենքում վերաբաշխում, սակայն վերջինս արտացոլված չէ վերնագրում:
 
2 Նախագծի նախաբանից անհրաժեշտ է հանել ՀՀ կառավարության 2018 թվականի դեկտեմբերի 27-ի թիվ 1515-Ն որոշմանն արված հղումը: 

3 Նախագծի 1-ին կետում «N 1515-Ն» բառերից առաջ անհրաժեշտ է հանել «ՀՀ կառավարության» բառերը, քանի որ դրանք կրկնվում են
	Ընդունված է:









Ընդունված է:





Ընդունված է:
	Նախագծի 1-ին կետը վերախմբագրած է:








Փոփոխությունը կատարված է:




Փոփոխությունը կատարված է:







